

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՆՈՅԵՄԲԵՐԻ 21-Ի N 1667-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտի ընդունման անհրաժեշտությունը․
«Հայաստանի Հանրապետության կառավարության 2019 թվականի նոյեմբերի 21-ի N 1667-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը բխում է Սևանա լճում ձկան և խեցգետնի արդյունագործական որսի կազմակերպման գործընթացը պարզեցնելու անհրաժեշտությունից։ 		
Սևանա լճում ձկան և խեցգետնի արդյունագործական նպատակով որս իրկանացնելու գործընթացը դյուրացնելու, հայտերի ընդունման գործընթացն առավել հեշտ և կանոնակարգված իրականացնելու, պայմանագրերի կնքման գործընթացն առավել արագ ընթացակարգով իրականացնելու նպատակով փոփոխություններ են կատարվել համապատասխան հոդվածներում՝ սահմանելով հայտերի ընդունման և պայմանագրերի կնքման նոր ընթացակարգ։ Գործող ընթացակարգով Սևանա լճում ձկան և խեցգետնի արդյունագործական որսի հայտերի ընդունման և պայմանագրերի կնքման գործընթացը սկսվում է Սևանա լճում ձկան և խեցգետնի արդյունագործական որսի չափաքանակները հաստատող համապատասխան Կառավարության որոշման ընդունումից հետո՝ նախարարության պաշտոնական կայքէջում այդ մասին հայտարարությունը տեղադրելուց հետո։ Հայտերի ընդունման համար նախատեսված է 10 օր, որից հետո ևս 3 օր նախատեսված է պայմանագրերի կնքման գործընթացին։ Նախագծով առաջարկվող կարգավորումների համաձայն հայտերի ընդունման գործընթացը տարանջատվել է պայմանագրերի կնքման գործընթացից։ Հայտերը ընդունվում և ուսումնասիրվում են նախապես, որից հետո ձկան չափաքանակները հաստատող իրավական ակտի ընդունումից հետո լիազոր մարմնի կողմից իրականացվում է պայմանագրերի կնքման գործընթաց։ 
Սևանա լճում արդյունագործական որսի կազմակերպման թափանցիկության և , որսի գործընթացի մեկնարկի վերաբերյալ տեղեկատվության հասանելիության ապահովման նպատակով նախագծով նախատեսվում է օգտագործել հրապարակային ծանուցումների պաշտոնական ինտերնետային կայքը՝ www.azdarar.am:
Կառավարության 2019 թ. նոյեմբերի 19 N 1667-Ն որոշման N 3-րդ հավելվածի 7.2 կետի՝ հայտերի ընդունումից հետո լիազոր մարմինը ձկան և խեցգետնի օգտագործման առավելագույն չափաքանակը բաշխում է սույն կարգով սահմանված պահանջները բավարարող իրավաբանական անձանց կամ անհատ ձեռնարկատերերի հայտերով ներկայացրած ձկնորսների ընդհանուր քանակի վրա, որը հաշվարկվում է բոլոր հայտերի հավաքագրումից հետո։ 
Համաձայն Կառավարության 2019 թ. նոյեմբերի 19 N 1667-Ն որոշման N 3-րդ հավելվածի 7.2 կետի՝ հայտերի ընդունումից հետո լիազոր մարմինը ձկան և խեցգետնի օգտագործման առավելագույն չափաքանակը բաշխում է սույն կարգով սահմանված պահանջները բավարարող իրավաբանական անձանց կամ անհատ ձեռնարկատերերի հայտերով ներկայացրած ձկնորսների ընդհանուր քանակի վրա, որը հաշվարկվում է բոլոր հայտերի հավաքագրումից հետո։ Հաշվի առնելով, որ հայտի ներկայացման ժամանակ օգտագործման թույլատրելի չափաքանակները դեռ հաստատված չեն,  հայտում  ավել չափաքանակը նշելը չի կարող հիմք հանդիսանալ հայտը մերժելու համար։ Հաշվի առնելով վերոգրյալը նախագծում կատարվել է փոփոխություն, քանի որ հայտում որսի չափաքանակների նշելու անճշտությունը չի կարող հիմք լինել հայտը մերժելու համար։ 
Կառավարության 2019 թվականի նոյեմբերի 19-ի N 1667-Ն որոշման N 3-րդ հավելվածի 7.2 կետը խմբագրվել է, ինչպես նաև հավելվածը լրացվել է նոր 7.3 կետով՝ կարգավորելով հայտերով ներկայացված ձկնորսների ընդհանուր քանակով պայմանավորված՝ օգտագործման առավելագույն չափաքանակից պակաս հայտ ներկայացվելու դեպքում ձկան օգտագործման չափաքանակի հաշվարկման եղանակը։ 
2. Առաջարկվող կարգավորման բնույթը․
		Նախագծով առաջարկվում է սահմանել Սևանա լճում ձկան և խեցգետնի արդյունագործական որսի կազմակերպման՝ հայտերի ընդունման և պայմանագրերի կնքման համար առավել արագ ընթացակարգը։
3․ Նախագծի մշակման գործընթացում ներգրավված ինստիտուտները և անձինք․
	Նախագիծը մշակվել է շրջակա միջավայրի նախարարության կողմից։
4․ Ակնկալվող արդյունքը․
	Նախագծի ընդունման արդյունքում, ինչպես նաև կհեշտացվի հայտերի ընդունման և պայմանագրերի կնքման գործընթացը։
5.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
    	Նախագծի ընդունման դեպքում  Հայաստանի Հանրապետության պետական բյուջեի եկամուտներում և ծախսերում լրացուցիչ փոփոխությունների անհրաժեշտություն առկա չէ։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է Կառավարության 2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության (2021-2026 թթ.) ծրագրի «4.10 Շրջակա միջավայրի պահպանություն» բաժնում ամրագրված «Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականոն զարգացումն ու խելամիտ օգտագործումը» առաջնահերթ ուղղությունից։
	Սևանա լճում սիգի արդյունագործական որսի կանոնակարգման գործընթացի բարելավման շրջանակներում, ինչպես նաև վերջին տասնամյակների ընթացքում լճի վրա մարդածին մեծ բացասական ազդեցությունն ու կենսառեսուրսների նկատմամբ ձևավորված սպառողական վերաբերմունքը՝ հնարավոր բացասական հետևանքները կանխարգելելու, արդյունագործական բարձր արժեք ունեցող վայրի ձկնատեսակի վերարտադրումը, բնականոն զարգացումն ապահովելու արդյունագործական որսը պատշաճ կազմակերպելու նպատակով մշակվել է սույն նախագիծը։ 

